
llyung alang myan

myasa calay alang myan, maki rgyax ru llyung myan. utux utux ryax ru
kawas ga maki kryax ’sya llyung myan. kwara la’i cikuy ru bkis ga, sliy
naha ci llyung alang myan.

kmayan yaba mu ga piyux calay ’cyux, malang ru kbolung nya. kyalun
maku yaba, rasiy caku mita llyung alang myan. msya mita kinang yaba ru
rasun cu nya mita ’sya llyung.

mluw cami otobay, tugan he myan mosa mita ’sya llyung, yaba, yaya
ru kinang. tehok beh syaw llyung Iga, khani cami kakay mosa beh syaw ’sya
llyung. m’es caku calay mluw yaba yaya mwah tisan llyung alang myan.

smuy yaba maha, Hayung, nahay uwah cahay, wahiy mita
cka ’sya hani? t’enah caku mosa yaba mu. texan mu piyux calay ’cyux nya,
ini mu ba’i lalu na *cyux hani? kyalun cu nya yaba maha, cmyax ci ’cyux
ga ’cyux Tayan, ba ci yugiy iyik ’sya. tapa tunux ga ’cyux bangus, kba ci
tkapah babaw tunux. cyu tI’ing iyik bling tunux ga tla’i, hyuci ru yani m’u.

ini ba’i kmiyak tla’i haca. cyu karaw babaw btunux ga malang, sliy ci
mita wagi ru mani yamux babaw btunux. cyu maki syaw ’sya haca ga

kbolung, cyu kmiyak kuy ’sya. piyux ci ’cyux nya llyung alang myan.

mhway ci yaba yaya mu, rasun cu nya mita kwara ’cyux Tayan, ’cyux
bangus, tla’i, malang ru kbolung, aring micu ga ba’un maku myasa cCi ’sya
Ilyung alang myan.

kyalun cu nya yaya mu, Hayung, nyu su ba’un myasa calay llyung
alang ta hani, piyux ci ’cyux, piyux ci malang ru kbolung nya, le’iy mlahang
Ilyung alang ta hani. hopa kawas su Iga, iya hmut muling cla ayax. texan su
maki ayax ga, galiy kwara ayax nya. muling ta ayax ga mosa cla kwara ’sya
Ilyung la, cla kwara ’sya llyung lIga, mosa mho’ing kwara ’cyux, malang ru
kbolung nya la. mho’ing kwara Iga, iyat ta texan kwara nyu maki llyung
alang ta hani la.

myasa calay alang myan, maki rgyax nya ru hopa ci llyung alang myan.
piyux ci cyux nya, hopa ci malang nya, myasa ci texan kbolung nya, aring

micu lga Ie’un myan mlahang kwara llyung alang myan la.

